
Nuutsbreef, oktoaber 2020 

Bèste Veldeke minse,  

1. Rabo ClubSupport kömtj weer aan! 

Oos vereniging, Veldeke Krink Ech, geitj ouch dit jaor weer mitdoon aan de sponsorcampagne 
van de Rabobank. In väörgaondje jaor haef ós det ’n sjoan extra bedraag opgeleverdj, womit oos 
begruueting kan waere opgekriktj en activiteite kènne waere óngernómme. Want ouch oos nuuj 
activiteite in dit corona-jaor koste geldj. 
Dit jaor is dees sponsorcampagne get later in ’t jaor. De opzèt is aevel ‘tzelfdje en daoróm 
vermelje w’r hie nog mer effe wie ’t zitj. Leje van de bank kènne in de waek van 5 t/m 25 
oktoaber stömme op vereniginge en doele die ze sympathiek vènje en wille steune. Wie mieë 
stömme, wie hoger ’t bedraag det de bank aan de betreffendje vereniging toekèntj. Eder lid van 
de bank kan 5 stömme oetbrènge. 

 
W’r wille 2 dènger aan uch vraoge: 
a) Es g’r lid zeentj van de bank en bönnekort kèntj stömme, óm den ouch stömme toe te kènne 

aan oze Krink. Van de 5 stömme die g’r es lid van de bank moogtj weggaeve, moge maximaal 
2 stömme op ‘nzelfdje vereniging. Dus max. 2 väör Veldeke Krink Ech. De resterendje 3 
stömme kèntj g’r toekènne aan anger, uch sympathieke vereniginge of instèllinge. 

b) Mesjien kèntj g’r ouch angere, femielieleje en vrunj aanspaore óm bie ’t oetbrènge van hun 
stöm ouch aan Veldeke te dènke. 

 
’t Stömme kan dit jaor mit de Rabo Bankieren app en/of internetbankieren. Nao ’t inlogge gaontj 
g’r nao “Zelf regelen” en den nao “Lidmaatschap”. Vanaaf maondig 5 oktoaber kèntj g’r dao 
stömme. In totaal weurtj in dees actie 200.000 euro verdeildj. 
 
De Rabobank duitj det vanoet de maatsjappelike verantjwaordelikheid, wobie ze de lokale 
ómgaeving van hun klantje/leje wille óngersteune. Verzeuk: doontj geer det ouch! 

 
2. De volgendje activiteite gaon neet door: 

In oos jaorprogramma, achter op Veldeke Bekèt staon väör de kómmendje maondje de volgende 
activiteite vermeldj. 
 
Daovan kènne neet doorgaon: 
a) de vriewilligersaovendj op 28 oktoaber, dae weurtj doorgesjaove nao volgendj jaor; 
b) de laezing op 18 november door Els Diederen, die weurtj doorgesjaove nao volgendj jaor. 
 
Waat waal door geitj: 
a) eder waek ’n nuuj verhaol óm nao te loestere oppe website; 
b) ’n nuuj waord in de rubriek “Waem kèntj ze nog?” in ’t Waekblaad; 
c) de korte berichskes op oos facebook-pagina. 

 
Äöver de activiteite “Op waeg nao Kersmis”, de adventsmiddig en dialekmès, bekiktj ’t bestuur 
de mäögelikheje en zal den ’n besloet numme. Det huuertj g’r den nog. 



3. Verkoupadresse beukske Poëzie-wanjelinge: 
Ech: Bruna, Leeswinkel / VVV, Museum van de Vrouw 
De Nuujstad: Postkantoor / Wijnhandel Wervin 
Pej: Profile Wijnen 
Staeveswaert: Museum / VVV 
Zöstere: Drankenhandel Marij Lemmens 

 
Names ’t bestuur de vruntjelike groete, 
Ton van Wegberg, väörzitter. 


